
ᓈᓴᐅᑎᓕᒃ 8 
 

ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐅᖃᐅᓰᑦ ᐃᓕᓐᓂᐊᕈᑎᓄᑦ ᐱᖁᔭᖅ 
(ᐊᖏᕈᑕᐅᔪ ᒫᑦᓯ 12, 2019) 

 
ᑭᓯᐊᓂ ᐃᓚᖓᓂ 8−ᒥᒃ ᑕᐃᑲᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ 
ᑐᖓᕕᖃᓪᓚᕆᑦᑐᖅ ᐃᓄᐃᑦ ᐅᖃᐅᓯᖏᓐᓂᑦ ᐃᓕᓐᓂᐊᕈᑎᓂᒃ ᑕᐃᑲᓂ ᐃᓕᓐᓂᐊᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ; 
 
ᑭᓯᐊᓂ ᐊᕕᒃᑐᖅᓯᒪᔪᓂ 4−ᒥᒃ ᑕᐃᑲᓂ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐱᖁᔭᖅ 
ᐊᑐᐃᓐᓇᐅᑎᒃᓯᕗᖅ ᐅᖃᐅᓯᖃᑎᒌᖏᑦᑐᑎᒍᑦ ᐃᓕᓐᓂᐊᕈᑎᓂᒃ, ᑖᒃᑯᐊ ᐃᓄᐃᑦ ᐅᖃᐅᓯᖏᑦ 
ᐊᒻᒪᓗ ᐊᓯᖏᑎᒍ ᓇᓪᓕᐊᒍᑐᐃᓐᓇᕐ ᐅᖃᐅᓯᖅᑕᖏᓐᓂᒃ ᑖᒃᑯᐊ ᐊᑐᕐᓗᒋᑦ ᐅᖃᐅᓯᖏᑦ 
ᐃᓕᓐᓂᐊᕈᑎᓂᒃ; 
 
ᑭᓯᐊᓂ ᐃᓚᖓᓂ 8−ᒥᒃ ᑕᐃᑲᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ  
ᑖᒃᑯᐊ ᓇᓗᓇᐃᕐᑕᐅᓯᒪᔪᑦ ᐊᑐᓕᖅᑎᑕᐅᓂᐊᕐᓂᖏᓐᓄᒃ ᑖᒃᑯᓄᖓ ᖁᕝᕙᓯᓕᖕᓄᑦ 4 
ᑎᑭᐅᑎᓗᒍ 12−ᒧᑦ ᐅᓪᓗᖓ ᔪᓚᐃ 1, 2019−ᖑᓕᖃᑦ ᐊᒻᒪᓗ ᐊᕕᒃᑐᖅᓯᒪᔪᓂ 4−ᒥᒃ ᑖᒃᑯᐊᓗ 
ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐱᖁᔭᖅ ᓇᓗᓇᐃᕐᑕᐅᓯᒪᒻᒥᔪᖅ ᑐᕌᖓᔪᐃᓐᓇᐃᑦ ᑖᒃᑯᓄᖓ 
ᐃᓕᓐᓂᐊᕐᑎᓄᑦ ᐅᓪᓗᕆᓂᐊᕐᑕᖏᑦ; 
 
ᑖᒃᑯᐊᖑᒐᓗᐊᕐᑎᓪᓗᒋᑦ, ᐅᓪᓗᒥᒧᑦ, ᐃᓕᓐᓂᐊᑎᑦᑎᔨᖃᑦᓯᐊᖏᓐᓂᖏᓐᓄᑦ ᐊᑐᐃᓐᓇᐅᔪᓂᒃ 
ᑖᒃᑯᓄᖓ ᐃᓄᐃᑦ ᐅᖃᐅᖏᓂᒃ ᐃᓕᓐᓂᐊᕈᑎᐅᓂᐊᕐᑐᓄᑦ ᖁᕝᕙᓯᓕᖕᓄᑦ 4 
ᑎᑭᐅᑎᓗᒍ 12−ᒧᑦ; 
 
ᑭᓯᐊᓂ ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᔪᓐᓇᖏᓚᑦ ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ  
ᐃᓕᓐᓂᐊᕈᑎᐅᓂᐊᕐᑐᓄᑦ ᖁᕝᕙᓯᓕᖕᓄᑦ 4 ᑎᑭᐅᑎᓗᒍ 12−ᒧᑦ ᐊᑐᓕᖅᑎᑕᐅᓂᐊᕐᑎᓪᓗᒋᑦ 
ᔪᓚᐃ 1, 2019−ᖑᓕᖃᑦ; 
 
ᑭᓯᐊᓂ ᑖᓐᓇ ᒥᓂᔅᑕ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᓴᕿᑎᒃᓯᓂᐊᕈᓂ ᐱᖁᔭᒃᓴᒥ ᑕᐃᑲᓂ 
ᑕᓪᓕᒪᖓᓐᓂ ᒪᓕᒐᓕᐅᕐᕕᖕᒥ ᑖᒃᑯᐊ ᐋᖅᑭᒋᐊᕐᑕᐅᖁᓪᓗᒋᑦ ᑕᒪᑮᕐᓗᒋᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ ᐊᒻᒪᓗ ᑖᓐᓇ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ 
ᐱᖁᔭᖓᑦ ᑖᒃᑯᐊ ᒪᓕᓪᓗᒋᑦ ᐃᓄᐃᑦ ᐅᖃᐅᖏᓂᒃ ᐃᓕᓐᓂᐊᕈᑎᐅᓂᐊᕐᑐᓄᑦ; 
 
ᑭᓯᐊᓂ ᑖᓐᓇ ᐋᖅᑭᒋᐊᕐᑕᐅᒍᑎᐅᓂᐊᕐᑐᖅ ᐱᖁᔭᒃᓴᖅ ᐊᖏᒍᑎᐅᓂᐊᕐᒪᖔᑦ ᓯᕗᓂᐊᒍ 
ᔪᓚᐃ 1, 2019−ᖑᓕᖃᑦ; 
 
ᑭᓯᐊᓂ ᓄᖃᖓᑎᑕᐅᑲᐃᓐᓇᒋᐊᖃᑐᐊᕐᐸᑦ, ᑖᒃᑯᓄᖓ ᖁᕝᕙᓯᓐᓂᓖᑦ 4 ᑎᑭᐅᑎᓗᒍ 12−ᒧᑦ, 
ᑖᓐᓇ ᐊᑐᓕᖅᑎᑕᐅᔪᖅ ᐃᓚᖓᓂ 8−ᒥᒃ ᑕᐃᑲᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ ᐊᒻᒪᓗ ᑖᒃᑯᐊ ᑐᒃᓯᕋᕐᑕᐅᓯᒪᔪᑦ ᐊᕕᒃᑐᖅᓯᒪᔪᓂ 4−ᒥᒃ 
ᑕᐃᑲᓂ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐱᖁᔭᖅ ᑖᓐᓇ ᐱᔪᓐᓇᐅᑎᐅᑲᓐᓂᖁᓪᓗᒍ 
ᒪᓕᒐᓕᐅᕐᕕᖕᒥᒃ ᐃᓘᓐᓇᖏᓐᓂᒃ ᐃᓕᓐᓂᐊᕈᑎᐅᓂᐊᕐᑐᓂᒃ ᐊᒻᒪᓗ ᐃᓱᒪᖅᓴᖅᓯᐅᕈᑕᐅᓗᑎᒃ 
ᐋᖅᑭᒋᐊᕐᑕᐅᓂᐊᕐᑎᓪᓗᒍ ᐱᖁᔭᒃᓴᖅ; 
 
ᑖᓐᓇ ᑲᒥᓯᓇ, ᐅᖃᐅᔾᔭᐅᓪᓗᓂ ᐊᒻᒪᓗ ᐊᖏᖅᑕᐅᓪᓗᓂ ᒪᓕᒐᓕᐅᖅᑎᓄᑦ, ᐅᑯᐊ 
ᐊᑐᓕᖅᑎᑕᐅᔪᑦ ᒪᓕᓪᓗᒋᑦ: 
 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥᑦ, 
 
“ᐋᖅᑭᒋᐊᕐᑕᐅᔪᖅ ᐱᖁᔭᖅ” ᑐᑭᖓ ᐱᖁᔭᖅ ᐋᖅᑭᒋᐊᕐᑕᐅᔪᖅ ᐱᖁᔭᒃᓴᓕᐊᖑᓗᓂ, ᑖᓐᓇ 
ᐊᖏᕈᑕᐅᒋᐊᖃᒻᒪᖔᑦ; 
 
“ᐋᖅᑭᒋᐊᕐᑕᐅᔪᖅ ᐱᖁᔭᒃᓴᖅ” ᑐᑭᖓ ᒐᕙᒪᒃᑯᑦ ᐱᖁᔭᒃᓴᖓᑦ ᑖᓐᓇ ᐊᖅᑭᒃᑕᐅᔭᕆᐊᓕᒃ 
ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐱᖁᔭᖅ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ ᐊᑐᓕᖅᑎᑕᐅᒻᒪᖔᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᓗᓂ 
ᑲᑎᒪᓂᖅ ᑕᓪᓕᒪᖓᓂ ᒪᓕᒐᓕᐅᕐᕕᖕᒥᒃ; 
 
“ᑭᖑᕙᕐᑐᖅ ᐊᑐᓕᖅᑎᑕᐅᓂᖓ ᐅᓪᓗᖓ” ᑐᑭᖓ ᑭᖑᓂᐊᒍ ᑖᒃᑯᐊ 

(a) ᐅᓪᓗᖓᑕ ᒪᓕᓪᓗᒍ ᐋᖅᑭᒋᐊᕐᑕᐅᔪᑦ ᑐᓂᔭᐅᑎᓪᓗᒍ ᐊᖏᕈᑎᓂᒃ, 
(b) ᐅᓪᓗᖓᑕ ᒪᓕᓪᓗᒍ ᐅᓪᓗᕆᓂᐊᕐᑕᖓ ᐋᖅᑭᒋᐊᕐᑕᐅᒍᑎᖓ ᐱᖁᔭᒃᓴᐅᑉ 

ᑭᓯᐊᓂ ᐲᕐᑕᐅᓂᐊᕐᑎᓪᓗᒍ ᑎᓕᓯᔾᔪᑎ ᐸᐃᐹᕐ ᒪᓕᒐᓕᐅᕕᖕᒥᒃ, ᐊᒻᒪᓗ  
(c) ᐅᓪᓗᖓᑕ ᒪᓕᓪᓗᒍ ᒪᑐᔭᐅᓂᐊᕐᑎᓪᓗᒍ ᑕᐃᑲᓂ ᑕᓪᓕᒪᖓᑕ 

ᒪᓕᒐᓕᐅᕕᖕᒥᑦ. 
 
ᓄᖃᖅᑎᑕᐅᑲᐃᓐᓇᕐᓂᖅ − ᐃᓚᖓᓂ 8−ᒥᒃ ᑖᒃᑯᓇᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᖅ 
2. (1) ᑖᓐᓇᐅᒐᓗᐊᕐᑎᓪᓗᒍ ᐊᕕᒃᑐᖅᓯᒪᔪᓂ 49(4)(b)−ᒥᒃ ᑕᐃᑲᓂ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᑎᒍ ᑭᓯᐊᓂ ᐃᓘᓐᓇᖏᓐᓄᑦ ᐃᓕᓐᓂᐊᕐᑎᓄᑦ, ᐊᓯᐊᒍ 
ᑖᒃᑯᓅᖓᖏᑐᖅ ᐱᒋᐊᓕᓵᕐᑐᓄᑦ ᑎᑭᐅᑎᓗᒍ ᖁᕝᕙᓯᓐᓂᓕᖕᓄᑦ 3−ᒧᑦ, ᑖᒃᑯᐊ ᑭᖑᕙᕐᑎᑕᐅᔪᑦ 
ᐊᑐᓕᓐᓂᐊᓂᖓᑦ ᐅᓪᓗᕆᓂᐊᕐᑕᖓᑦ. 
 
ᓄᖃᖅᑎᑕᐅᑲᐃᓐᓇᕐᓂᖅ − ᐊᕕᒃᑐᖅᓯᒪᔪᑦ 4−ᒥᑦ ᑕᐃᑲᓂ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ 
ᐱᖁᔭᖅ 
 (2) ᑖᓐᓇᐅᒐᓗᐊᕐᑎᓪᓗᒍ ᐃᓚᖓᓂ 28−ᒥᒃ ᑕᐃᑲᓂ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ 
ᐱᖁᔭᖅ ᑖᒃᑯᐊ ᑐᕌᖓᔪᑦ ᐃᓘᓐᓇᖏᓐᓄᑦ ᐃᓕᓐᓂᐊᕐᑎᓄᑦ, ᑖᒃᑯᓅᖓᖏᑐᖅ ᐱᒋᐊᓕᓵᕐᑐᓄᑦ 

ᑎᑭᐅᑎᓗᒍ ᖁᕝᕙᓯᓐᓂᓕᖕᓄᑦ 3−ᒧᑦ, ᑭᓯᐊᓂ ᑖᒃᑯᐊ ᑭᖑᕙᕐᑎᑕᐅᔪᑦ ᐊᑐᓕᓐᓂᐊᓂᖓᑦ 
ᐅᓪᓗᕆᓂᐊᕐᑕᖓᑦ. 
 
ᐃᓗᓕᖏᑦ ᑖᒃᑯᐊ ᐃᓄᐃᑦ ᐅᑲᐅᓯᖏᑦ ᐃᓕᓐᓂᐊᕐᑕᐅᔪᑦ 
3. ᐱᑕᖃᖅᑐᖃᖏᑦᑐᖅ ᐱᖁᔭᖕᒥ ᑖᒃᑯᐊ ᑐᑭᓕᐅᕆᔭᕆᐊᓕᖕᓂᒃ ᑖᒃᑯᓂᖓ 

(a) ᐊᑐᖅᑕᐅᔭᕆᐊᖃᖏᓐᓂᖏᓐᓄᑦ ᐃᓄᐃᑦ ᐅᖃᐅᓯᖏᑦ 
ᐃᓕᓐᓂᐊᕐᑕᐅᔭᕆᐊᓕᖕᓂᒃ ᐃᓕᓐᓂᐊᕐᑎᓄᑦ; ᐅᕝᕙᓘᓐᓃᑦ 

(b) ᐊᒃᑑᑎᖃᖏᑦᑐᖅ ᐊᐅᓚᓂᕆᔭᖏᓐᓄᑦ ᐃᓚᖓᓂ 8−ᒥᒃ ᑕᐃᑲᓂ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓴᐳᔾᔭᐅᒋᐊᖃᓐᓂᖏᓐᓄᑦ ᐱᖁᔭᑎᒍ 
ᐅᕝᕙᓘᓐᓃᑦ ᑕᐃᑲᓂ ᐃᓕᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐱᖁᔭᖓᑎᒍ 
ᑖᒃᑯᐊᓗ ᐃᓱᒪᒋᓗᒋᑦ ᐱᒋᐊᓕᓵᕐᑐᓄᑦ ᑎᑭᐅᑎᓗᒍ ᖁᕝᕙᓯᓐᓂᓕᖕᓄᑦ 
3−ᒧᑦ. 

 
ᐲᕐᑕᐅᔪᖅ 
4. ᑖᓐᓇ ᐱᖁᔭᖅ ᐲᕐᑕᐅᔪᖅ ᐅᓪᓗᖏᑦ ᒪᓕᓪᓗᒍ ᑭᖑᕙᕐᑐᐃᑦ ᐊᑐᓕᖅᑎᑕᐅᓂᖓ 
ᐅᓪᓗᖓᑕ. 

